
РЕПУБЛИКА  МАКЕДОНИЈА

ВЛАДА НА РЕПУБЛИКА МАКЕДОНИЈА
МИНИСТЕРСТВО ЗА КУЛТУРА
ПРЕДЛОГ-ЗАКОН

ЗА ИЗМЕНУВАЊЕ И ДОПОЛНУВАЊЕ  НА ЗАКОНОТ ЗА КУЛТУРАТА

Скопје, октомври 2013 година

В О В Е Д

I.  ОЦЕНА НА СОСТОЈБИТЕ ШТО ТРЕБА ДА СЕ УРЕДАТ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за културата се уредуваат основите на културата како темелна вредност на Република Македонија, облиците на остварување на културата, начинот и условите на нејзиното финансирање, како и други прашања од интерес за културата.
Во 2010 и 2011 година направени се измени и дополнувања на Законот за културата со кои се дорегулираа посебните услови кои инспекторите за култура треба да ги исполнат.
Со Законот за изменување и дополнување на Законот за инспекциски надзор, поблиску се регулираат условите за вршење на работата на инспектор, се воспоставаат критериуми за следење на успешноста во работата на инспекторите, се дава поголемо значење на континуираното едуцирање и усовршување на инспекторите, што ќе придонесе за поефикасно вршење на инспекцискиот надзор и зајакнување на статусот на инспекторите.
Со измената на Законот за културата во 2011 година се утврди дека по жалба на решение на инспектор решава посебна комисија составена од три члена  и формирана од страна на министерот за култура. Но ваквото решение покажа дека не го запазува начелото на деволутивност при решавање во постапка по жалба, затоа што во основа истиот орган решава и во прв и во втор степен. Со цел на правните и физичките лица да им се  гарантира правото на жалба против решенијата донесени од страна на инспекторите, односно да се овозможи двостепеност во одлучувањето, се предлгата по жалбата на инспекторот да одлучува  Државната комисија за одлучување во управна постапка и постапка од работен однос во втор степен. Ваквото решение ќе овозможи поголема правна сигурност во постапките на инспекцискиот надзор и ќе овозможи поголема ефикасност, економичност и стручност на решавањето на жалбите поднесени против решенијата на инспекторите.
II.    ЦЕЛИ, НАЧЕЛА И ОСНОВНИ РЕШЕНИЈА 

Целта на изменувањето и дополнувањето на Законот за културата („Службен весник на Република Македонија бр. 31/98, 49/03, 82/05, 24/07, 116/10, 47/11 , 51/11, 136/12 и 23/13)  е негово усогласување со Законот за изменување и дополнување на Законот за инспекциски надзор.

Предлог-законот се заснова на истите начела на кои се заснова Законот за културата („Службен весник на Република Македонија бр. 31/98, 49/03, 82/05, 24/07, 116/10, 47/11 , 51/11, 136/12 и 23/13).
III.   ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ-ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА


Одредбите од Предлог-законот не предизвикуваат финансиски последици врз Буџетот на Република Македонија и другите јавни финансиски средства.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА  СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведувањето на Законот не е потребно обезбедување на посебни финансиски средства, ниту предложените измени од Законот повлекуваат материјални обврски за  одделни субјекти. 
V. ПРЕГЛЕД НА ЗАКОНИ КОИ ТРЕБА ДА СЕ ИЗМЕНАТ СО ДОНЕСУВАЊЕ НА ЗАКОНОТ И ПРОПИСИ ШТО ТРЕБА ДА СЕ ДОНЕСАТ ЗА СПРОВЕ​ДУВАЊЕ НА ЗАКОНОТ
Донесувањето на законот не предизвикува потреба од измена на други  закони ниту потреба од донесување на други прописи.
ПРЕДЛОГ-ЗАКОН ЗА ИЗМЕНУВАЊЕ И ДОПОЛНУВАЊЕ  
НА  ЗАКОНОТ ЗА КУЛТУРАТА
Член 1
Во Законот за културата („Службен весник на Република Македонија бр. 31/98, 49/03, 82/05, 24/07, 116/10, 47/11, 51/11, 136/12 и 23/13) членот 82 се менува и гласи:

„(1) Инспекцискиот надзор над спроведувањето и примената на законите и другите прописи во културата го вршат инспектори за култура (инспектор).

(2) Инспектор може да биде лице кое:
- е државјанин на Република Македонија,
- е полнолетно, 

- има општа здравствена способност, 

- не му е изречена казна со правосилна судска пресуда за забрана на вршење професија, дејност или должност,
- има стекнати најмалку 300 кредити според ЕКТС или завршен VII/1 степен од областа на правото и економијата, што се докажува со уверение или диплома,
- има пет години работно искуство во областа на културата,
- ги исполнува другите услови утврдени во актот за систематизација на работните места, 
- поседува меѓународно признат сертификат за работа со компјутерски програми за канцелариско работење, и тоа еден од следните:
1. Certiport: IC3 GS4 Key Applications – положен; 

2. Microsoft: MOS Word или MOS Excell – положен; или

3. ECDL: Core – положен,
- има добиено позитивно мислење за соодветност за работното место преку полагање на психолошки тест и тест за интегритет,  согласно со прописите кои се однесуваат на државните службеници,
- има лиценца за инспектор од областа на надлежноста на инспекциската служба.

(3) Инспекторот работите на инспекцискиот надзор ги врши во инспекциската служба на Министерството за култура.“
Член 2
По членот 82 се додава нов член 82-а кој гласи:
„Член 82-а
(1) Министерот за култура изготвува предлог Годишна програма за работа на инспекциската служба и истата ја доставува до Инспекцискиот совет, најдоцна до 31 октомври во тековната година за следната година. 

(2) Министерот за култура, ја донесува Годишната програма за работа на инспекциската служба  во рок од седум дена од денот на приемот на согласноста од став (3) на овој член, односно најдоцна до десети декември во тековната година доколку Инспекцискиот совет не ја разгледа и не достави согласност, односно забелешки во рокот предвиден во став (3) на овој член. 

(3) Врз основа на донесената Годишна програма, министерот за култура подготвува квартални планови за работа на секој инспектор, кои збирно ги доставува на разгледување до Инспекцискиот совет најдоцна две недели пред почетокот на следниот календарски квартал и тоа до 15-ти декември за првиот квартал од следната година, до 15-ти март за вториот, до 15-ти јуни за третиот, односно до 15-ти септември за четвртиот квартал во тековната година. 

(4) Во кварталните планови за работа за секој инспектор, министерот за култура задолжително го внесува бројот на планирани надзори во следните три месеци, како и степенот на сложеност на секој од надзорите.

(5) Врз основа на кварталните планови, за секој инспектор, министерот за култура подготвува месечен план за работа, кој план содржи и распоред на надзори по датуми и по субјекти на надзор.

(6) Министерот за култура, најдоцна две недели од почетокот на тековниот календарски квартал за претходниот, до Инспекцискиот совет збирно доставува квартални извештаи за работата на секој инспектор, и тоа до 15-ти јануари за четвртиот квартал од претходната година, до 15-ти април за првиот квартал, до 15-ти јули за вториот, односно до 15-ти октомври за третиот квартал во тековната година. 

 (7)Министерот за култура, најдоцна до 1-ви март во тековната година, до Инспекцискиот совет доставува Годишен извештај за работата на инспекциската служба за претходната година.

Член 3
Во член 84 ставот (3) се менува и гласи:

„По жалбата на решението на инспекторот одлучува Државната комисија за одлучување во управна постапка и постапка од работен однос во втор степен.“

Ставот (4) се брише. 
Член 4
Овој закон влегува во сила осмиот ден од денот на објавувањето во „Службен весник на Република Македонија”, а ќе отпочне да се применува со отпочнувањето на примената на Законот за изменување и дополнување на Законот за инспекциски надзор („Службен весник на Република Македонија“ бр. __/2013).
ОБРАЗЛОЖЕНИЕ НА ПРЕДЛОГОТ 

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ-ЗАКОНОТ

Предложените измени и дополнувања на Законот за културата („Службен весник на Република Македонија бр. 31/98, 49/03, 82/05, 24/07, 116/10, 47/11 , 51/11, 136/12 и 23/13) имаат за цел негово усогласување со Законот за изменување и дополнување на Законот за инспекциски надзор.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените решенија во овој предлог-закон претставуваат усогласување на постојните одредби од Законот за културата („Службен весник на Република Македонија бр. 31/98, 49/03, 82/05, 24/07, 116/10, 47/11 , 51/11, 136/12 и 23/13) со Законот за изменување и дополнување на Законот за инспекциски надзор.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Се очекува со предложените измени и дополнувања на Законот за културата („Службен весник на Република Македонија бр. 31/98, 49/03, 82/05, 24/07, 116/10, 47/11, 51/11, 136/12 и 23/13) да се оствари поефикасно вршење на инспекцискиот надзор во областа на културата. 
ИЗВОД НА ОДРЕДБИТЕ ОД ЗАКОНОТ ЗА КУЛТУРАТА

КОИ СЕ МЕНУВААТ И ДОПОЛНУВААТ

 („Службен весник на РМ“ бр. 31/98, 49/03, 82/05, 
24/07, 116/10, 47/11 , 51/11, 136/12 и 23/13)

1.1. Инспекциски надзор

Член 82

(1) Инспекцискиот надзор над спроведувањето и примената на законите и другите прописи во културата го вршат инспектори за култура (инспектор).

(2) Инспектор може да биде лице кое покрај општите услови за засновање работен однос на државен службеник определени со Законот за државните службеници и Законот за инспекцискиот надзор треба да ги исполнува и посебните услови: 
1) да има завршено правен или економски факултет; 
2) да има работно искуство над две години во органите на државната управа или три години во струката. 

(3) Генерален, односно главен инспектор може да биде лице дипломиран правник и кое ги исполнува општите услови за засновање работен однос на државен службеник определени со закон и со најмалку пет години работно искуство во струката од кои три години како инспектор.

(4) Инспекторот работите на инспекцискиот надзор ги врши во посебна организациска единица на Министерството за култура.

(5) Министерот за култура донесува годишна програма за работа на организационата единица за вршење на инспекцискиот надзор до крајот на декември во тековната година за наредната година.
Член 84

(1) Инспекторот врши надзор над работењето на установите и на другите правни лица што вршат дејности од областа на културата, како и на други субјекти чие работење подлежи на надзор во согласност со прописите од областа на културата, за работи од културата (во натамошниот текст: субјекти на надзорот).

(2) Инспекторот може да изврши инспекциски надзор без да го извести субјектот на надзорот за почетокот на вршење на инспекцискиот надзор, како и во отсуство на директорот и одговорното лице во субјектот на надзорот.

(3) По жалбата на решението на инспекторот одлучува посебна комисија од два члена и претседател именувани од министерот за култура. Претседателот на Комисијата е од редот на раководните државни службеници во Министерството за култура, со звање раководител на сектор и со завршен правен факултет, а другите двајца членови се дипломиран правник и дипломиран економист, со звање не помало од звањето раководител на одделение.

(4) Комисијата одлучува во рок од 15 дена од денот на приемот на жалбата.

